
Alle Liedtexte und Dialektglossar 
 

01 so vie und so weaneg 
 
so vie håst daleb und so weaneg vaståndn    viel * erlebt * wenig * verstanden  
so vie hast daglångt und so weaneg håst gspiacht   erreicht * gespürt 
so hoach wia du fliagst siehgst koan plåtz mehr zan låndn  so hoch * fliegst * siehst du * keinen Platz 
hey eh - såg wås is går påssiacht?     denn * passiert 
 
weil - des lebn  
jå    - des lebn 
weil - des lebn 
na   - des lebn 
wåcht bestimmt nid auf di        wartet * sicher nicht 
 
so vie håst du kriag und so weanig dahåltn     bekommen * behalten   
so vie håst du gleang und so weaneg kapiert    gelernt  
hiatzt merkst du gherst a zu de glåttn und kåltn    jetzt * gehörst  
hey eh - wås is oamål påssiacht?     denn 
 
weil - des lebn  
jå    - des lebn 
weil - des lebn 
na   - des lebn 
wåcht bestimmt nid auf di        wartet 
 
woaßt no wia dei hoaßas hechz schoa va da weitn gleucht hat    weißt du noch * heißes Herz * von weitem   
woaßt no wia da graust håt vor jedm fauln kompromiss   wie dir gegraust hat 

woaßt no wia des wås du oafach kriag håst no nid greicht hat   was du einfach bekommen hast * nicht genügt 
woaßt no wia dei horizont no offn gwesn is 
 
s kånn koana auf ewig so bleibn åls wia friahra    keiner, niemand * für immer * wie früher  
weil lebn ist wåchsn im hechz und im hirn     wachsen * Herz 
und wånns d ålls vadrängst wås no va friahra dir wa   was noch von früher in die ist 
werst du an toei von dem wås ausmåcht valiern    einen Teil von dem, was es ausmacht 
 
weil - des lebn  
jå    - des lebn 
weil - des lebn 
na   - des lebn 
låsst si nid amputiern       lässt sich nicht 
 
02 gespenster 
 
zwischn nåcht und tram       Nacht * Traum, Träume 
kemmant ållweil de gespenster ba mir vabei    kommen * immer 
flätznt in de bam       lümmeln * Bäume 
vor mein schlåfzimmerfenster fi r a wei     für eine Weile  
       
und se bleibnt so lång da bloache gsö     sie bleiben * so lange * der bleiche Geselle

  

durch woache woikn scheint        weiche Wolken 
de gespenster des sen meine bestn freind     jå jå             Freunde                                      
de gespenster des sen meine bestn freind 
  
irbat sen se guat drauf und dazöhnt gespensterwitz   manchmal * sind sie gut drauf * erzählen 
kudang dabei stundenlång gespenstisch hoach und spitz  kichern * hoch 
irbat san se schlecht drauf hänknt letschat va de äst   manchmal * hängen * kraftlos * von den Ästen 
irbat spielts granada und dånn gebnt se se den rest   $&§?? *  %%% 
 
meine tåg sen zahch so lång de sunn van himme brennt  Tage * zäh * so lange * Sonne 
es bluat pumpat im schädl und a niada liachtstråhl blend  Blut * pocht * jeder Lichtstrahl blendet 
übarall sen menschn de wås mit mir redn wolln    sind  
erscht wånn de nåcht ins zimma rinnt      erst wenn 
da kånn i mi erholn  
wei         weil 
 
zwischn nåcht und tram       Nacht * Traum, Träume 
kemmant ållweil de gespenster ba mir vabei    kommen * immer 
flätznt in de bam       lümmeln * Bäume 
vor mein schlåfzimmerfenster fi r a wei     für eine Weile  
       
und se bleibnt so lång da bloache gsö     sie bleiben * so lange * der bleiche Geselle

  

durch woache woikn scheint        weiche Wolken 
de gespenster des sen meine bestn freind     jå jå             Freunde 
de gespenster des sen meine oazign freind    einzigen 
 

 
03 voglfrei 
 

 

va filzmoos über goisern bis weit ins ausseer lånd 

wår er jedm schualakind als wildbratler bekånnt    Schulkind * Wilderer  

håt nia auf an jaga gschossn des hätt er nia tån    hätte er nie getan 

bevor n de grean daglångt håbnt wår er längst      ehe ihn die Jäger erwischt haben 

auf und davon 

 

voglfrei  -  såg  wia frei kann oana sei? voglfrei! 

 

 

6 monat in dschumpas wollt eahm eidrahn da herr råt   Gefängnis * ihn einsperren * der Richter 



weil er wo an holzknecht mit an krickei kitzlt håt        Rehkrickerl als Waffe * kitzlt – hier: verletzt 

åba in an finstan kotter hätt er si nia ghuckt     aber * finsteres Verließ * gehockt  

deswegn is er aufüba und håt si      in die Berge 

in seine berg vadruckt       geflüchtet 

  

voglfrei  -  såg  wia frei kann oana sei? voglfrei! 

 

er håt an jedn schleichweg kennt und weitum jeds vasteck 

wånn s sei hat miasst is er sogår durchs häusl  und n dreck  wenn es nötig war * Plumpsklo 

nia  håt eahm wer vapfiffen und wås za de schante gsågt  verraten * Gendarmen 

weil er håt  ållweil fi de kloanan leit      immer für die kleinen Leute 

wås in seim rucksack ghabt      etwas * gehabt 

 

voglfrei  -  såg  wia frei kann oana sei? voglfrei! 

 

se håbnt eahm nia dawischt am end håt er si selba gstellt  haben ihn nie erwischt * sich selbst gestellt 

weil er wollt amål sein friedn måchn mit da welt             einmal, schlussendlich 

sein friedn håt er gfundn åba so vazähltnt de leit      so erzählt man sich                                   

wanns eahm wieder gjuckt håt aufi miasst                   wenn es ihn gereizt hat * hat hinauf müssen 

va zeit zu zeit 

 

voglfrei  -  såg  wia frei kann oana sei? voglfrei! 

 

 

04 freiheit #5 
 
irgendwo im neamandslånd      Niemandsland 
zaplatzt am kåltn ståchedråht 
da tram den oach ganz tiaf in eahm     den einer ganz tief im Inneren 
schoa so weit datrågn håt      schon so weit getragen 
 
1000 nacht & 1000 tåg 
übas wåssa übas lånd 
und hiatz schimmacht sie ganz matt     und jetzt * schimmert sie matt 
irgendwo am horizont 
 
freiheit – hat 1000 gschichtn 1000 farbn 
freiheit – erkämpft varråtn & valorn 
freiheit freiheit 
 
auf da åndan seitn        auf der anderen Seite 
a transporter auf da autobåhn 
hinta eahm geaht gråd de sunn auf     hinter ihm * geht gerade die Sonne auf 
trotzdem is a vie z spåt drån      viel zu spät dran 
 
oa job reicht heit nid zan leben      ein Job * reicht heute nicht 
paketdienstschichtn tåg & nåcht 
und es hoaßt mit jedm packe      es heißt * mit jedem Paket 
wucht a stücke va ihr bråcht      ein Stück von ihr * gebracht 
 
freiheit – kennt 1000 maskn 1000 fålln     Fallen 
freiheit – benutzt vakennt vakaft & gstohln    verkannt * verkauft * gestohlen 
freiheit freiheit 
 
auf da stråßn spuckt oach      einer 
bloaßn geifa durch a megaphon      bloßen, unverstelleten Geifer   
hinta eahm a schockn leit      hinter ihm * eine Gruppe Menschen 
volla zweife ångst & frågn      voller Zweifel    
 
vorn vorån de demagogn      ganz vorne    
sprüch & zoachn de ma kennt      Spüche * Zeichen * die man kennt 
stiefe auf an regnbogn       Stiefel 



mittn drei a transparent       in der Mitte 
 
freiheit – hat 1000 gsichta 1000 gründ     Gesichter * Gründe 
freiheit – missbraucht vabogn & vaschwendt    verschwendet 
freiheit freiheit 
 

 

05 i bin so frei 
 
i bin so frei und i nimm ma no a stuck         noch ein Stück 
i bin so frei und i trink gach no an schluck    schnell noch einen Schluck 
i nimm da glei de flåschn weg und schenk ma selba ei 
i bin so frei  
 
i bin so frei und i pfeif ma oafåch nix     hab keine Skrupel 
i bescheiß eich vorn und hintn mit de a fiesestn tricks   
so is des hålt im business wer koa oaschloch is fåhrt ei   wer kein Arschloch ist, verliert 
mir san so frei        wir 

 
da brauchts går nid so deppat schaun     dumm schauen 
so werds båld wieder sei           
weil hiatz is endlich schluss      jetzt * Schluss 
mit dera deppatn gleichmåcherei    mit dieser dummen Gleichmacherei 

 
i bin so frei und i schupf di übern roan     stoß dich über den Abhang 
i bin so frei und du kannst nix dagegn toa    kannst nichts dagegen tun 
weil i bin hålt da stärkare       der Stärkere 
und du håltst hiazt dei mäul       Maul halten 
i bin so frei 
 
i bin so frei und såg du bist da letzte dreck 
i bin so frei und såg du ghörst då lång scho weg 
weil so oana wia du der håt ba uns koa recht zum sei   einer wie du * bei uns * kein Recht zum Sein 
mir san so frei  
 

da brauchts gar nid so deppat schaun  
so werds bald wieda sei           
weil hiatz is endlich schluss mit dera  
deppatn guatmmenscherei     Gutmenschentum 

 
i bin so frei und såg der erde is a scheibn 
weil de gånze wissnschaft is sowieso nur zum speibn       zum Kotzen 
und de evolution is nur a blede spinnarei    blöde Spinnerei 
i bin so frei 

 
mir san so frei und deswegn håbn mir ållweil recht   wir * deshalb haben wir immer recht 
und wer unser wåhrheit hintafrågt  
dem gehts båld ziemlich schlecht 
zerscht låss ma eahm karniffe n      zuerst * lassen wir ihn * schikanieren 
und dånn sperr man oafåch ei      einfach 
mir san so frei 
 

da brauchts hiatzt nid so deppat schaun  
so werds båld wieda sei           
weil hiatz is endlich schluss mit dera  
deppatn aufklärererei 
 

und schluss mit diese deppatn fakten wer braucht denn de 
 

und schluss mit dieser gschissenen demokratie    beschissenen 
 

jå die gutmenschen haltn hiatz amal de goschn, gö   halten das Maul * gell 
 
und de wutbürger a nützlichn idiotn – sendepause 
 
mir wårn so frei        waren 



 
 

06 da wind in de bam 

 
 
i bin a kloana baua kimm van letztn lechn obn    vom höchstgelegenen Bauernhof 
hå gegnan bischof aufbegehrt bin mit de knåppn zogn 
1525 håbnt mi de landsknecht kriagt  
in schware eisnkettn habns mi hin zum richtplatz gführt                                                     
zum richtplatz gführt                  
 
åba i bin no då sing mi n wind i de bam     aber ich bin noch da * in den Bäumen 
bin ållweil no då stroaf durch enkare tram    immer noch da * streife durch eure Träume 
so lång wo wer aufsteaht fi freiheit und recht    so lange noch wer aufsteht 
so lång s no wen gibt der nid nur buckln möcht    sich nicht unterwerfen 
so lang wo wer kämpft fi a würdigas lebn    ein würdigeres Leben 
wechts mi gebn  wechts mi gebn wechts mi gebn    wird es mich geben 
 
i bin a vorstådtårbata aus bloaßa noat und zorn       Vorstadtarbeiter * aus bloßer Not 

bin i auf barrikaden gstiegn a revoluzzer wordn 

1848 hams mir mei lebn gstohln    

im kugelhågel va de kaisertreuen bin i gfålln   

bin i gfålln        

    
åba i bin no då sing mi n wind i de bam     aber ich bin noch da * in den Bäumen 
bin ållweil no då stroaf durch enkare tram    immer noch da * streife durch eure Träume 
so lång wo wer aufsteaht fi freiheit und recht    so lange noch wer aufsteht 
so lång s no wen gibt der nid nur buckln möcht    sich nicht unterwerfen 
so lang wo wer kämpft fi a würdigas lebn    ein würdigeres Leben 
wechts mi gebn  wechts mi gebn wechts mi gebn    wird es mich geben 
 
i bin a junge frau i hå in oana finstan  zeit    habe in einer finsteren Zeit 

nid oanfach wegschaun kinnt bei der brutaln unmenschlichkeit  nicht einfach wegschauen können 

no 1945 hat mi a nåchbar gmeldt     hat mich ein Nachbar denunziert 

und wia se ba mir klopft håbn war mir klår wohin s hiatz geht  war mir klar, wohin es jetzt geht 

wohin s jetzt geht 

 
åba i bin no då sing mi n wind i de bam     aber ich bin noch da * in den Bäumen 
bin ållweil no då stroaf durch enkare tram    immer noch da * streife durch eure Träume 
so lång wo wer aufsteaht fi freiheit und recht    so lange noch wer aufsteht 
so lång s no wen gibt der nid nur buckln möcht    sich nicht unterwerfen 
so lang wo wer kämpft fi a würdigas lebn    ein würdigeres Leben 
wechts mi gebn  wechts mi gebn wechts mi gebn    wird es mich geben 
 
und gånz egal wås kema werd auf dera bluatign welt   ganz egal, was kommen wird 

s werd ållweil wo wen gebn der si da måcht entgegnstellt  immer 

s werd allweil no wo leit gebn de nid oafåch resigniern   Menschen, die nicht einfach resignieren 

weil se tiaf eiwändig gånz a stårchas echo gspian    tief im Inneren * ein starkes Echo spüren 

und liada hern        Lieder hören 

 
weil mir sen no då hörts den wind in de bam 
sen ållweil no då wahn durch enkare tram    immer noch da * wehen durch eure Träume 
so lång s no wen gibt der wen buckln sehgn möcht   der andere buckeln sehen möchte 
so  lång werd wer aufsteah fi freiheit und recht    aufstehen 
de menschliche sehnsucht nach würdigem lebn 
werd s ållweil gebn werd s allweil gebn werd s ållweil gebn  wird es immer geben 
 
07 freiheit #7 
 
da superstar im stadion 
schwenkt stolz de fåhne in da hånd 
und singt vor 100.000 leit 
von freiheit in an freien lånd 



 
woånders protestiern verzweifelt 
tausnd leit gegn a regime 
und wern dafia mit tränengas      werden dafür 
und knüppe durch de stråßn triebn 
 
freiheit – werd nid an jedn oafåch gschenkt     einfach geschenkt 
freiheit – is nia so sicha wia ma denkt      nie so sicher wie man denkt 
freiheit freiheit 
 
auf de barrikadn siehgst as      auf den Barrikaden * sieht man sie 
wia sie stolz de fåhne hisst  
kurz bevor der aufstånd 
gnadenlos de eignen kinder frist 
 
a påår jåhrhundert später einige 
siahgt a junga mensch des ålte büd      sieht * Bild 
und es werd a grund wieso er 
selba auf de straßn geht       selbst 
 
freiheit – kånn si ins gegenteil verkehrn 
freiheit – muas ållweil nei erstrittn werdn     immer * neu 
freiheit freiheit 
 
de liachta va da shopping city       die Lichter 
spiagln ålls des in deim gsicht      spiegeln all das * Gesicht 
wås da freie markt in deiner 
scheanan frein welt verspricht       schönen, freien Welt 
 
und wånn de blåsn platzt       wenn die Blase platzt 
und des vasprechn neama hålt       nicht mehr hält 
brauchts wen der åls sündnbock 
dafür mit seiner freiheit zåhlt 
 
freiheit – is seltn des wås leicht und glänzt     leuchtet und glänzt 
freiheit – deswegn kunnt sei dass d as vakennst    könnte es sein, dass du sie verkennst 
freiheit freiheit 
 
freiheit – a weißas blattl aus påpier 
freiheit – wås wer drauf schreibt woaßt vorher nia    weiß man vorher nie 
freiheit – so lång s d as gwohnt bist kennst as nid    so lange du sie gewohnt bist kennst du sie nicht 

freiheit – erst wånn sie weg is woaßt was fehlt 
freiheit freheit 
 
 

08 tee ohne zucker 
 
 
dei låchn liacht auf linoleum       Lachen * hell 
da dialekt va deine finga 
castaneda und kerouac 
tee ohne zucker a häfau ohne henke und du     Tasse ohne Henkel 
 
mmmhhhhm sen mir frei gwen      gewesen 
wåhrhaftig blauaugat und schea      schön 
es gånze lebn is spielerei gwen  
gånz ohne ångst vorm intageah      Untergehen 
 
zwischn de jåhr is da preis zan zåhln      der Preis zu zahlen 
du steahst am lånd und i im wåssa      stehst 
sing durch de zacha “you’re a big girl now”     durch die Tränen 
tee ohne zucker a häfau ohne henke vabei     Tasse ohne Henkel * vorbei 
mmmhhhhm bist du frei gwen gewesen 
wåhrhåftig blauaugat und schea schön 
da zauba is recht båld vabei gwen      der Zauber * ziemlich schnell vorbei gewesen 
åba es is wås bliebn in mir       aber es ist etwas in mir geblieben 



 
dei büddl bloach auf linoleum       Bild * bleich 
an ettla tausnd tåg vaschwumma      einige tausend Tage * verschwommen 
da wind waht woach über s moos am stoa     weht * weich * Stein 
tee ohne zucker a häfau ohne henke lång he     Tasse ohne Henkel * lange her 
 
mmmhhhhm bist du frei gwen gewesen 
wåhrhåftig blauaugat und schea schön 
da zauba is recht båld vabei gwen      der Zauber * ziemlich schnell vorbei gewesen 
trotzdem leicht heit no wås in mir      leuchtet heute noch etwas  
 
 

09 und akrat 

 
und akrat wia da mam no schnell s ukraut auszupft    ausgerechnet * Mutter * Unkraut 
und deswegn de kåtz auf de hauptstråßn hupft 
schaut da dhl-fahrer gråd nåch auf seim plan 
und da date wi gach no mi n traktor umdrahn     Vater * schnell noch * umdrehen 
 
und es oa gib des åndre und es lebn nimmt sein lauf    das eine ergibt das andere 
und was gwesn war wånn ja da scheisst da hund drauf    was gewesen wäre, wenn * ist scheißegal 
 
und akrat weil er wem an schwarn koffa nachtrågt    jemandem * schweren Koffer nachtägt 
fåcht da zug in dem sie gsessn wa åb     fährt * gesessen wäre 
und im nächstn trifft er wen der eahm übaredt     der ihn überredet 
dass er oamål wås tuat wås er sist nia tån hätt     einmal etwas tut * sonst nie getan hätte 
 
und es oa gib des åndre und es lebn nimmt sein lauf    das eine ergibt das andere 
und was gwesn war wånn ja da scheisst da hund drauf    was gewesen wäre, wenn * ist scheißegal 
 
und akrat wia da ziagl van dåch åbefallt     und ausgerechnet * Ziegel * vom Dach fällt 
draht er no gach um weil er sie treffn sollt     dreht er noch schnell um 
und de zwoa kemant zsåmm åba es laft alls verkehrt    die zwei * kommen zusammen * läuft verkehrt 
so dass sie schoa båld merkt dass er ihr unglück werd    schon bald * wird 
 
und es oa gib des åndre und es lebn nimmt sein lauf    das eine ergibt das andere 
und was gwesn war wånn ja da scheisst da hund drauf    was gewesen wäre, wenn * ist scheißegal 
 
 

10 gegnwind 

 
wånn es wetta auf oamål umschlåg      Wetter * plötzlich umschlägt 
wånn da wind auf oamål draht       dreht 
wånn a dir gach kålt und eisig       plötzlich, unerwartet 
wånn a dir entgegn waht       entgegen weht 
 
wånn es wetta auf oamål umschlåg 
wånn da wind auf oamål draht 
håltst du kurs und håltst du dagegn      hältst 
oder drahst du bei        drehst du bei 
und håltst gånz oafåch stat       hältst einfach still 
 
wånn da wind si draht        sich dreht 
woaßt wohin s die waht       weißt du, wohin es dich weht 
wånn da wind si draht 
 
wånn da wind si draht        sich dreht 
dir entgegen waht        weht 
wånn da wind si draht 
 
es gibt tausnd argumente 
fi ålls in da philosophie        für alles 
åba r am end gibts nur oan       aber am Ende * nur einen 
auf den ålls ånkimmt        auf den alles ankommt 
am end då kimmts hålt oafåch ån auf di     am Ende kommt es ganz einfach auf dich an 



 
wånn da wind si draht sich dreht 
dir entgegen waht weht 
wånn da wind si draht 
 
wånn da wind si draht sich dreht 
woaßt wohin s die waht weht 
wånn da wind si draht 
 
 

11 wettalärchn 

 
a niada kriagt sein plåtz zan lebn      jeder * Platz zum Leben 
wohin da wind eahm waht       ihn weht 
tiaf drei im letztn gråbn        tief im hintersten Graben 
oda weit obn am heachstn grat       am höchsten Grat 
 
en oan steahts wåssa bis zan håls      dem einen 
en åndang druckt da schnea       dem anderen * drückt * der Schnee 
da dritte der steaht in da sunn       steht * Sonne 
eahm kunnts nid bessa geah       könnte * nicht besser gehen 
 
gånz egal wia s kema wecht       wie es kommen wird 
wohin da wind mi waht        weht 
wånn was ummakriacht iba de heach      herüberkriecht * über den Bergrücken 
wånn s kålt und finsta wecht       wird 
möcht i wia r a wettalärchn steah      wie eine Wetterlärche * stehen 
wann was ummakriacht iba de heach 
wann s kålt und finsta wecht 
möcht i wia ra wettalärchn steah 
 
a niada kriag sein gegnwind a niada kriag sei zeit    jeder bekommt 
es is auf dera bucklign welt nix fi de ewigkeit     auf dieser 
da kånnst stråmpeln trutzn plachn oda lamentiern    schreien, weinen 
des wechtd da ålls nix nutzn       das wir dir alles nichts nützen 
weil de zeit werst nia dabiagn       nie besiegen, überwinden können 
 
gånz egal wia s kema wecht       wie es kommen wird 
wohin da wind mi waht        weht 
wånn was ummakriacht iba de heach      herüberkriecht * über den Bergrücken 
wånn s kålt und finsta wecht       wird 
möcht i wia r a wettalärchn steah      wie eine Wetterlärche * stehen 
wann was ummakriacht iba de heach 
wann s kålt und finsta wecht 
möcht i wia ra wettalärchn steah 
 
 

12 hymne 

 
lebn          leben 
lebn åls wa s morgn schoa vabei      als wäre es morgen schon vorbei 
liabn lieben 
liabn va tiaf eiwändig drei       von ganz tief innen heraus 
lebn 
lebn 
und liabn 
 
 

Texte & Musik: Fritz Messner, Arrangements: Querschläger 

koordination und produktionsmanagement: cornelius neulinger 
 
produziert von franz tannenberger und den querschlägern für roabee records 2025.   
 
gestaltung cover: mathias messner  & reinhard simbürger 
 
druckgrafik: reinhard simbürger 
 
druck: samson druck, st. margarethen im lungau 
 
 

danke an 

das klangfilmtheater schladming für die unterstützung in der vorbereitung und 
niki tiefenbacher für die exzellente erleuchtung bei unseren livekonzerten. 
 

spezielles danke an: 
unseren wunderbaren cheftechniker und freund stefan haussteiner von E2 event engineering für seine umfassende 
unterstützung über die ganzen jahre.  
www.eventtechnik.co 
 

streaming: 
sämtliche lieder dieser und aller anderen CDs der querschläger kann man ab sofort auch auf streamingdiensten wie 
spotify, apple music/itunes, amazon music, youtube music, deezer, soundcloud sowie auf instagram und tiktok hören. 
 
kontakt: 
querschläger gbr – glashütte 37 – 5582 st. michael 
+43 680 12 78 401  
office@querschlaeger.at 
 

Liedtexte & Dialektglossar |  CD im Webshop bestellen |  Website 

